
Samantekt 
 
Tilgangur þessa skjals er að upplýsa um varnir Rio Tinto Alcan á Íslandi hf. (ISAL) gegn hættu af völdum 

stórslysa vegna hættulegra efna. 

 

Við vinnu þessa skjals voru eftirfarandi gögn höfð að leiðarljósi: 

 Tilskipun ráðsins 96/82/EB 

 Reglugerð nr. 263/1998 um hættumat í iðnaðarstarfsemi (felld brott með 160/2007). 

 Reglugerð nr. 160/2007 um stórslysavarnir vegna efna 

 

Niðurstaða við mat á stórslysum af völdum hættulegra efna hjá Rio Tinto Alcan er eftirfarandi: 

 
Heiti efnis Stórslysahætta 

vegna 

sprengingar 

Stórslysahætta 

vegna eldsvoða 

Stórslysahætta 

vegna 

efnaútlausnar 

Kragasalli Engin Mjög lítil Engin 

Krýólít (raflausn) Lítil Mjög lítil Lítil 

LPG Lítil Lítil Mjög lítil 

Svartolía Mjög lítil Mjög lítil Mjög lítil 

Díselolía Mjög lítil Mjög lítil Mjög lítil 

Þjöppusalli  Engin Mjög lítil Engin 

 
Áhætta af völdum ofangreindra efna er almennt talin lítil á svæði ISAL líkt og sjá má í töflunni hér að ofan. 

Jafnframt er notkun þessara efna ekki talin geta valdið því verulega tjóni utan svæðis, sem liggur í 

skilgreiningu á stórslysi skv. reglugerð 160/2007.  

 

Helsta áhættan sem stafar að ISAL er rekstur og staðsetning Gasstöðvarinnar í Straumsvík. Talið er fullvíst 

að sprenging þar í einum af 4 tönkum stöðvarinnar geti valdið keðjuverkandi sprengiáhrifum á hina tankana 

3 og mikill eldhnöttur geti myndast. Sá eldhnöttur gæti hugsanlega kveikt í nærliggjandi byggingum. Áhrif 

vegna þrýstings af völdum sprenginarinnar yrði að öllum líkindum mikill og gæti skemmt nærliggjandi 

byggingar töluvert. Talið er fullvíst að slík sprenging myndi valda alvarlegum slysum á fólki.  

 

Hins vegar er bent á að rekstur stöðvarinnar er skv. opinberum tilmælum og öryggisstöðlum, og er fylgt til 

hlítar. Opinbert eftirlit er á stöðinni sem ætti að minnka líkur á annmörkum í öryggismálum. Tankarnir fjórir 

eru huldir með jarðvegi og því erfitt að komast að þeim. Af þeim sökum eru líkur á íkveikju taldar hverfandi. 

Gasleki og íkveikja leiða ekki alltaf til sprengingar, því oft á tíðum brennur gasið einungis upp án sprengingar 

með mun vægari afleiðingum. Svæðið í kringum Gasstöðina er afgirt frá svæði ISAL og svæði ISAL er 

jafnframt afgirt frá utanaðkomandi umferð og sólarhrings öryggisgæsla allt árið um kring, sem eykur öryggi 

gegn skemmdarverkum til muna.   

 

Miðað við núverandi aðstæður hjá ISAL er ekki talin frekari þörf á endurbætum vegna hættu á stórslysi vegna 

hættulegra efna. Áætlun þessi er endurskoðuð árlega og uppfærð frekar þegar nýjar upplýsingar koma fram 

eða einhver breyting er talinn verða á þeim áhættum sem hér er að finna.  

Stefnumörkun ISAL 
 
Til að tryggja skilvirk vinnubrögð, stöðugar umbætur og framfarir hefur ISAL sett sér stefnur í öryggis- og 

vinnuumhverfismálum, umhverfismálum og gæðamálum.  

 

Ofangreindar stefnur og verklagsreglur tengdar þeim taka á málefnum sem snúa að innkaupum, geymslu, 

notkun, förgun og hugsanlegu viðbragði við óhöppum vegna hættulegra efna. Stefnurnar má finna í heild 

sinni í viðauka C. 

 

ISAL hefur einsett sér að vera í hópi hinna fremstu á sviði öryggismála, bæði á Íslandi og innan Rio Tinto 

Alcan. Dæmi um aðgerðir til að ná og viðhalda þessu markmiði er að ISAL var fyrst fyrirtækja á Íslandi til 

að koma á fót virku eigin öryggis- og eldvarnaeftirliti sem samþykkt er af yfirvöldum. Tilgangur eftirlitsins 

hjá ISAL er að koma í veg fyrir hvers kyns óhöpp sem tengjast slysum, brunum og mengunaróhöppum. 

 

 

 

Rannveig Rist  

Forstjóri  

 

 

 

Halldór Halldórsson 

Leiðtogi öryggismála 

1 Áætlun um stórslysavarnir 
 

1.1 Upplýsingar um ISAL 

ISAL var stofnað árið 1966 af svissneska álfélaginu Alusuisse.  Fyrsta áfanga álversins 

lauk árið 1969 og var ársframleiðslugeta þá 33.000 t.  Síðan þá hefur álverið verið stækkað 

nokkrum sinnum, auk þess sem tæknibreytingar og bættur búnaður hafa aukið 

ársframleiðslu þess.  Í dag er fyrirtækið í eigu alþjóðafyrirtækisins Rio Tinto Alcan og 

framleiðir álverið um 200.000 t á ári, en starfsleyfi nær til allt að 460.000 t ársframleiðslu. 

ISAL framleiðir bolta úr áli.  Til að tryggja gæði framleiðslunnar er vottað 

gæðastjórnunarkerfi samkvæmt alþjóðastaðlinum ISO 9001.  Þá er umhverfisstjórnun hjá 

ISAL vottuð í samkvæmt kröfum alþjóðlega umhverfisstaðalsins ISO 14001.  Einnig er ISAL 

með vottað öryggisstjórnunarkerfi  samkvæmt staðlinum OHSAS 18001. 

OHSAS 18001 (e. Occupation Health and Safety Assessment Series) er staðall sem 

hjálpar fyrirtækjum að móta sitt eigið heilbrigðis- og öryggisstjórnunarkerfi til að stjórna 

áhættu. Staðallinn var hannaður til þess að samræmast gæðastaðlinum ISO 9001 og 

umhverfisstjórnunarkerfinu byggt á ISO 14001, til þess að fyrirtæki geti innlimað 

sameiginlegt gæða-, umhverfis- og vinnuumhverfis og öryggisstjórnunarkerfi. 

Hlutverk öryggisstjórnunar ISAL er að hafa eftirlit með innkaupum, geymslu, meðferð þeirra 

efna sem reglugerðin nær yfir og hætta getur skapast af ásamt þjálfun starfsmanna í 

notkun, meðferð og fyrstu viðbrögðum við hættustigi. Slökkvilið ISAL sér um fyrstu viðbrögð 

ef upp koma hættutilvik eða slys.  Í boðunarferli slökkviliðs ISAL er alltaf Slökkvilið 

Höfuðborgarsvæðisins (SHS) boðað samtímis til Straumsvíkur.  Ef SHS kemur að björgun 

á athafnarsvæðinu í Straumsvík tekur SHS yfir alla svæðisstjórn vegna björgunaraðgerða 

en sérfræðingar ISAL hafa það hlutverk að starfa með SHS enda þekking á staðháttum og 

áhættum nauðsynleg við slíkar aðstæður.  ISAL sér um að fræða og þjálfa starfsmenn svo 

þessum markmiðum sé náð.           

Þjálfun slökkviliðs ISAL er samkvæmt meðfylgjandi þjálfunaráætlun (sjá viðauka C).  

Framkvæmdar eru 35 æfingar ár hvert og er námsefnið miðað við hlutaðstarfandi 

slökkviliðsmenn og viðurkennt af Brunamálaskóla Brunamálastofnunar.  Því til viðbótar fer 

fram þjálfun í samræmi við heildar áhættumat svæðisins.  Fræðslustjóri metur í samráði 

við stjórnendur ISAL þörf fyrir sértæk námskeið og setur saman fræðsluáætlun samkvæmt 

þeirri þörf. Þar má nefna ADR námskeið, geymslu efna, notkun öryggisleiðbeininga og 

notkun. 

Þessu til viðbótar fá allir starfsmenn mánaðarlega þjálfun á öryggisfundum, 1 klukku stund 

í senn samkvæmt meðfylgjnadi töflu. 

Yfirlit yfir föst fundarefni öryggisfunda 

Eftirfarandi yfirlit sýnir föst fundarefni öryggisfunda starfsmanna. Fundarefni viðkomandi 

funda er ekki bundið við þessi málefni eingöngu. Með þessum lista er einungis verið að 

leggja áherslu á nauðsyn þess að ræða ákveðin mál reglubundið. 

Hafnarstarfsmenn þurfa þessu til viðbótar að fjalla um öryggismál siglingaverndar líkt og 

fram kemur í lið 3.5. 

Mánuður Fundarefni 

Janúar 

Rýmingar, söfnunarsvæði, staðsetning kæliherbergja og 

umgengni við þau. Vinna með handverkfærum. 

Febrúar 
Notkun krana og umgengni við stroffur og forvarnir. Grímur og 

grímunotkun. 

Mars Persónuhlífar, HEC orkulæsingar sjálfvirkra véla. 

Apríl Vinnuvélaréttindi og meðferð fartækja. Úrgangsmál. 

Maí 
Skammhlaupshætta í kerskálum, viðbrögð við raflosti, 

ljósbogavarnir og öryggismál nýliða. 

Júní 
Fallvarnir, hljóðmerki vegna eldsvoða, söfnunarstaðir, 

rýmingarleiðir og úrgangsmál. 

Júlí Hvað er hér-um-bil-slys?, HSE atvik, staðsetning kæliherbergja 

og umgengni við þau. Benda á sögulega hækkun slysatíðni í 

ágústmánuði og ræða aðgerðir til að sporna við því og hitaálag. 

Ágúst 
Aðstæður sem geta leitt til vinnuslysa. Öryggismál vegna 

verktakavinnu.  

September 
Meðferð handslökkvitækja, hafnarvernd, hávaði og 

heyrnavernd. 

Október 
Áhættugreining, handaslys, varasöm efni, öryggisleiðbeiningar 

og rétt líkamsbeiting.  

Nóvember Lokuð rými. Verjumst flensu. 

Desember Hljóðmerki vegna eldsvoða, neyðarnúmer. Málmsprengingar. 

Áhættugreining eru hluti af gæðakerfi ISAL og er gerð grein fyrri kröfum í gæðahanbbók og 

tekur kerfið samhliða á öllum þáttum breytinga. Til að mynda hafa öll störf verið 

áhættugreind  Hlutverk þessarar verklagsreglu er að gera grein fyrir því hvernig 

áhættugreiningar eru framkvæmdar m.t.t. öryggis og vinnuumhverfis starfsmanna og 

umhverfisins vegna  ýmissa hættuskilyrða í rekstri fyrirtækisins, óvenjulegra 

rekstrarskilyrða og óhappa. Markmiðið með henni er að vernda starfsmenn og eignir ISAL.  

ISAL hefur á að skipa eigin neyðarvarnastjórn og í forsvari fyrir henni er forstjóri ISAL. Út 

hefur verið gefin sérstök handbók neyðarvarnarstjórnar og tekur sú handbók á öllum 

mögulegum rekstraráföllum.  Samskiptalista yfir fulltrúa neyðarvarnarstjórnar ISAL er að 

finna í viðauka við þessa skýrslu ( viðauki E ) 

Öll 3 gæðakerfi ISAL ISO 9001, ISO 14001 og OHSAS 18001 eru vottuð samhliða ár hvert 

af Svisneska vottunarfyrirtækinu SQS og gefið út skýrteini því til staðfestingar.  Einnig fer 

fram innri úttekt sérþjálfað teymis ISAL árlega ásamt því að úttettarmenn móðurfélagsins 

gera reglulega úttekt á öllum ofangreindum þáttum  Meðfylgjandi er afrit af vottun SQS.   

2 Lýsing á umhverfi starfsstöðvar 
 

Veðurmælingar á Straumsvíkursvæðinu sýna að ríkjandi vindátt er suðaustlæg, 
frá álverinu til hafs, og að mestur vindhraði er einnig úr þeirri átt.  Meðalvindhraði 
er um 5 m/s. Á meðfylgjandi mynd er vindrós sem sýnir tíðni vindátta á 
Straumsvíkursvæðinu árin 2000-2001.  Af vindrósinni má sjá að suðaustlægar 
áttir eru algengastar en vestan- og austanáttir óalgengar.  Norðvestanátt 
(hafgola) er algengari á sumrin en veturna en sú átt var mjög fátíð yfir 
vetrarmánuðina 2000 og 2001.  Á veturna voru austlægar áttir hins vegar 
algengari en á sumrin. 

Veðurstofa Íslands hefur frá því í júlí 2001 séð um sjálfvirkar veðurmælingar í Straumsvík.  

Vindhraðamælir er í 10 m hæð ásamt hita- og rakamæli í 2 m hæð.  Eftirfarandi mælingar 

eru skráðar á 10 mínútna fresti:  Vindátt og vindhraði, hæsta 3 sek. vindhviða, lofthiti, raki 

og úrkoma. 

Ytri áhætta er haft gæti áhrif á starfsemi ISAL er t.d. veðrátta, rafmagnsleysi og alvarlegt umferðarslys við 

verksmiðjuna. Ekkert af þessu er þó talið geta valdið stórslysahættu hjá fyrirtækinu sjálfu.  

3 Lýsing á starfsstöð 
 

3.1 Starfsemi, vinnsluferli og afurðir 
 

Meginþrep álframleiðslu eru sýnd á eftirfarandi mynd. 

 

Fullbúið álver samanstendur af skautsmiðju, kersmiðju, kerskála og steypuskála. 

Meginafurðir iðnaðaráls eru þrýstimótunarstangir og gæðahleifar til frekari úrvinnslu og 

hleifar til endurbræðslu. Stefnu fyrirtækisins má sjá í viðauka B.  

 



Stjórnkerfi ISAL 
 

Nafn skjals: HSEQ10.D1.016Öryggisskýrsla ISAL  

  

 

 

   

 Útprentað:25.3.2015 11:23 Síða 10 af 61 

 Rafræn útgáfa skjalsins er gild útgáfa og undir skjalastjórn - þetta er afrit  Útgáfa: 1.0 

 Einungis til notkunar innan fyrirtækisins Tók gildi14.7.2014 

   

 

3.2 Helstu hættur sem steðja að björgunaraðillum: 

Helstu hættur sem steðjað geta að björgunaraðilum eru eru tilgreindar í neðangreindri töflu. 

Þær eru flokkaðar eftir ákveðnum stöðum á svæði ISAL sem talin eru hættumeiri en önnur 

sökum þeirrar starfsemi sem þar er að finna.  

Hættan á þessum stöðum er öllu jöfnu álitin staðbundin, en þó skal nefna að ef um 

sprengingu vegna fljótandi málms er að ræða þá getur hún verið mjög öflug. Af þeim sökum 

skal ekki nota vatn t.d. til slökkvistarfa þar sem fljótandi málm er að finna. Nánari 

upplýsingar varðandi slyshættu vegna þeirra efna er notuð eru hjá ISAL er að finna í 

kaflanum um “Greiningu á slysahættum” sem og Brunavarnaráætlun ISAL, þar sem talað 

er sérstaklega um hættur varðandi fljótandi málm. 

Staðsetning Áhætta Áhætta Áhætta Áhætta Áhætta 

Kerskálar Fljótandi 

málmur - 

sprengihætta 

Rafstraumur - 

skammtengihætta 

Þung 

umferð 

vinnuvéla 

  

Skautsmiðja Kragasalli – 

mikið 

brunaálag 

Hrunhætta vegna 

þungra skauta 

Gaslagnir - 

brunahætta 

Sjálfvirkur 

vélbúnaður – 

árekstrar og 

klemmihætta 

Stálbræðsluofnar 

- sprengihætta 

Kersmiðja Þjöppusalli – 

mikið 

brunaálag ef 

efnið fer að 

brenna 

Gryfjur – fallhætta Gaslagnir - 

brunahætta 

Stálbræðsluofn 

- sprengihætta 

 

Steypuskáli Fljótandi 

málmur - 

sprengihætta 

Heit olía í lögnum Gaslagnir - 

brunahætta 

Gryfjur – 

fallhætta 

Þung umferð 

vinnuvéla 

 

Fjölmennustu starfstöðvarnar eru í kerskálum og steypuskála, en þær byggingar eru 

jafnframt stærstar. Mesta þéttni starfsmanna er þó líklega í kersmiðjunni.  

3.3 Söfnunarsvæði: 
 

Söfnunarsvæði fyrir starfsmenn ef hætta stafar af völdum elds, nátturuhamfara eða önnur 

hætta ógni starfsmönnum. 

4 Lýsing á  hættulegum efnum 
 

Eftirfarandi er listi yfir þau efni sem tilgreind eru í viðauka I í reglugerð nr.160/2007 og falla ekki undir 2% 

regluna fyrir dálk 1 í töflunum sem er þar að finna.  

 

Frá síðurstu útgáfu ISAL á ,,Varnir gegn hættu af völdum hættulegra efna”, árið 2002, samkvæmt reglugerð 

263/1998 af meðfylgjandi lista hefur sú breyting átt sér stað að allur klór hefur verið fjarlægður af 

athafnarsvæði ISAL í Straumsvík. Einnig er hætt að nota botnkolalím í Kersmiðju þar sem það hefur verið 

bannað skv. stöðlum Alcan.  

 

Öryggisleiðbeiningar sem innihalda nákvæmar upplýsingar um hvert efni fyrir sig er að finna í viðauka A. 

                                                      

 

 

 

 

1 Fast innpakkað efni. 
2 Fast efni í vinnslu. 
3 Fljótandi efni sem deilist niður á 480 ker. 
4 LPG er flutt með leiðslu frá Gasfélaginu hf. samkvæmt eftirspurn af hálfu ISAL vegna rauntímanotkunar. Þ.a.l. 

er ekkert LPG geymt á athafnasvæði ISAL.  

Heiti efnis Hámarksm

agn 

Notkunarstaðu

r 

Lýsing á geymslu og notkun 

Kragasalli 

CAS-nr. 
64743-05-1 

65996-93-2 

 

300 tonn Skautsmiðja Kragasalli er geymdur í sérstökum gámum sem taka 13 tonn.  Það er sérstakur lokaður 

losunarbúnaður sem flytur sallan frá gámunum í lokað efnissíló. Þaðan flytur lokað 
flutningskerfi efnið að notkunarststað. Efnið er notað til að koma í veg fyrir tindaskemmdir 

á skautgöfflum. Kragasallinn er settur í sérstaka kraga sem eru utan um tinda á 
skautgöfflum.  

Krýólít 

(raflausn) 

CAS-nr. 
15096-52-3 

250 tonn1 

100 tonn2 

2160 tonn3 

Kerskálar 

 Efnisvinnsla 

Umfram magn raflausnar sem myndast í kerum er sogað af kerum í lokaðar deiglur. Að því 

loknu er raflausninni hellt í kæligeymslu sem er lokuð. Kaldri raflausn er svo mokað í 

efnisþró, hún möluð og sett í lokað síló. Loks er raflausninni pakkað í 1000 kg sekki sem 
geymdir eru í 20 feta gámum. Raflausninni er svo skipað út í þessum sömu gámum. 

LPG 

CAS-nr. 
68476-85-7 

106-99-0 

0 tonn4 Steypuskáli 

Skautsmiðja 

Kersmiðja 

Gasið er notað sem eldsneyti fyrir kveiki-brennara í blandofnum, sem vara hitun á 

hellikönnum fyrir járn, sem vara hitun á tindum á skautgöfflum og við kerviðgerðir.  

Svartolía 

CAS-nr. 
68476-33-5 

 Steypuskáli Svartolían er geymd í tveimur olíutönkum sem staðettir eru í lokaðri olíuþró. Olíunni er 

dælt í lögnum frá tönkum að notkunarstað. Þessar olíulagnir eru staðsettar í lokuðum 
lagnagögnum að forhitunarklefa í steypuskála og þaðan í brennara í blandofnum. Tankar í 

forhiturnklefum eru um 5 m3 hvor en innihalda ekki meira en 6 m3 samtals hverju sinni.  

Díselolía 

CAS-nr. 

68334-30-5 

20-22 tonn Vinnuvélaverkst

æði/klakahöll 

Díselolían er geymd á tveimur olíutönkum þar sem einn 50.000 L tankur er staðsettur í þró 

við vinnuvélaverkstæði og annar 11.000 L í kjallara undir klakahöll. Báðir tankarnir eru 

óvarðir en lítill sem enginn eldmatur er í nálægð. Taka skal fram að samanlagt magn í þeim 
nær sjaldnast yfir 25.000 L eða 22 tonn.   

Þjöppusalli CAS-nr. 

7440-44-0 65996-93-2 
25321-14-6 69012-64-2  

90 tonn Kersmiðja Efnið er geymt í 1000 kg sekkjum. Síðan er efnið losað í trog og þaðan mokað með krana í 

ker. Þar á eftir er efnið þjappað með þjöppuvél og lofthamri. 

5  Greining á slysahættum 
 

Grunnforsenda við mat á hugsanlegri stórslysaáhættu er geymsla og notkun viðkomandi efna við eðlilega 

starfsemi, ásamt fyrirliggjandi upplýsingum um efna- og eðlisfræðilega eiginleika efnanna. Verði breyting á 

geymslu, notkun eða þekkingu á efna- og eðlisfræðilegum eiginleikum þessara sömu efna þarf að endurskoða 

þetta mat. Einnig þarf að endurskoða áhættumatið ef ný efni eru tekin í notkun sem falla undir ákvæði 

reglugerðar nr.160/2007 (áður 263/1998).  

 

Öryggisskýrlsa ISAL er endurskoðuð árlega m.t.t. breytinga og uppfærð af öryggissviði. Öll störf á svæðinu 

eru áhættugreind og rýnd reglulega, sem hjálpar öryggissviði við að fylgjast með nýjum hættum er hugsanlega 

gætu valdið stórslysi. Óháðar ytri úttektir á öryggisstöðlum eru að sama skapi reglubundnar, sem og innri 

úttektir. Af þeim sökum er þeim stöðlum sem ISAL fylgir, fylgt eftir í þaula.   

 

Stórslysahætta er skilgreind sem atvik á borð við umtalsverða efnaútlausn, eldsvoða eða sprengingu sem 

stafar af stjórnlausri atburðarrás meðan á atvinnustarfsemi stendur og stofnar mönnum og/eða umhverfi inni 

á athafnasvæði fyrirtækisins eða fyrir utan það í alvarlega hættu, samstundis eða síðar, þar sem eitt eða fleiri 

hættuleg efni koma við sögu. 

 

Eftirfarandi eru skilgreiningar á þeim líkindum sem notuð voru til að meta hugsanlega stórslysahættu af 

völdum fyrrgreindra efna. Notast var við eigindlega (qualitative) aðferð við frummat á áhættu sem byggir á 

reynslu og þekkingu fyrirtækisins. Af þeim sökum er þetta metin áhætta sem hér fer á eftir en ekki megindleg 

(quantitative). 

 

Eftirfarandi skilgreiningar eru sambærilegar gögnum frá Shell er gerðar voru fyrir gasiðnaðinn. Líkur í þessu 

mati á ársgrundvelli eru einungis til viðmiðunar þar sem um huglægt mat er að ræða.  

 

 

Heiti efnis Stórslysahætta 

vegna sprengingar 

Stórslysahætta vegna 

eldsvoða 

Stórslysahætta vegna 

efnaútlausnar 

Kragasalli Engin Mjög lítil Engin 

Krýólít (raflausn) Lítil Mjög lítil Lítil 

LPG Lítil Lítil Mjög lítil 

Svartolía Mjög lítil Mjög lítil Mjög lítil 

Díselolía Mjög lítil Mjög lítil Mjög lítil 

Þjöppusalli  Engin Mjög lítil Engin 

Engin 
Líkur á að stórslys geti gerst eru ekki fyrir hendi miðað við geymslufyrirkomulag, notkun, verklag 

við notkun, verklag við eftirlit, hönnun mannvirkja og núverandi þekkingu á eiginleikum efnisins.  

Mjög lítil 

Líkur á að stórslys geti gerst eru nánast hverfandi (rúmlega 10-7 á ársgrundvelli) miðað við 

geymslufyrirkomulag, notkun, verklag við notkun, verklag við eftirlit, hönnun mannvirkja og 

núverandi þekkingu á eiginleikum efnisins. 

Lítil 

Líkur á að stórslys geti gerst eru mjög litlar  (rúmlega 10-6á ársgrundvelli) miðað við 

geymslufyrirkomulag, notkun, verklag við notkun, verklag við eftirlit, hönnun mannvirkja og 

núverandi þekkingu á eiginleikum efnisins. 

Meðal 

Líkur á að stórslys geti gerst eru litlar (rúmlega 10-5 á ársgrundvelli) miðað við 

geymslufyrirkomulag, notkun, verklag við notkun, verklag við eftirlit, hönnun mannvirkja og 

núverandi þekkingu á eiginleikum efnisins. 

Mikil 

Líkur á að stórslys geti gerst eru í meðallagi (rúmlega 10-4 á ársgrundvelli)  miðað við 

geymslufyrirkomulag, notkun, verklag við notkun, verklag við eftirlit, hönnun mannvirkja og 

núverandi þekkingu á eiginleikum efnisins. 

Mjög 

mikil 

Líkur á að stórslys geti gerst eru yfir meðallagi (rúmlega 10-3 á ársgrundvellimiðað við 

geymslufyrirkomulag, notkun, verklag við notkun, verklag við eftirlit, hönnun mannvirkja og 

núverandi þekkingu á eiginleikum efnisins. 

Þau efni sem helst standa upp úr vegna skilgreiningar í reglugerð nr. 160/2007 (sjá flokkun í töflu hér á 

undan) hafa aldrei ollið tjóni hjá ISAL, hvorki á mönnum, umhverfi né eignum. Ef eigindleg greining leiðir 

það í ljós að áhættan sé flokkuð sem meðal eða hærri, telur ISAL þörf á frekari greiningu í formi megindlegrar 

áhættugreiningar. Þar þyrfti að skoða nokkuð nákvæmlega hver áhættan væri fyrir hvern einstakling 

(Individual Risk) á starfssvæði ISAL sem og nærliggjandi svæði eða byggð (Societal Risk). Til þess myndi 

raungögnum verða beitt við mat á þeirri áhættu sem þar væri.   

 

Nánar verður farið í flokkun einstakra efna hér á eftir og er það að mestu leiti unnið út frá 

öryggisleiðbeiningum efnanna (MSDS). Gerð verður grein fyrir flokkun áhættunnar hér að ofan, sem og 

útreikningar fyrir mögulegum eldsvoða vegna svart-og díselolíu. Einnig verður áhættan vegna nálægðarinnar 

við Gasfélagið skilgreind frekar. Þó skal bent á það að það er í verkahring Gasfélagsins að skilgreina 

sína hættu gagnvart eigin starfsemi sem og annarrar nærliggjandi starfsemi og verður því vísað í þeirra 

vinnu hvað nánari útfærslu varðar.    
 

Kragasalli:  

Stórslysahætta vegna 

sprengingar 

Stórslysahætta vegna eldsvoða Stórslysahætta vegna 

efnaútlausnar 

Engin Mjög lítil Engin 

 

Efnið er stöðugt við allar eðlilegar aðstæður en getur brunnið ef það kemst í snertingu við hátt hitastig. 

Kragasallinn er settur utan um tinda skautgaffla til að koma í veg fyrir tindaskemmdir. Skautin og gafflarnir 

eru síðan sett í kerin, þar sem viðmiðunarmörk hitastigs raflausnar er um 948-978°C. Í kerunum bakast sallinn 

sem samanstendur af kolasalla og biki, og verður hart illbrennanlegt efni. Af þeim sökum er ekki talin 

sprengihætta af efninu. Ekki er talin mikil hætta á ryksprengingu sökum efnisins hjá ISAL.   

 

Eldhætta er mjög lítil þar sem efnið hefur mjög hátt íkveikjustig. Erfitt er að komast að efninu og engin 

nærliggjandi íkveikjuvaldur er til staðar. Ef efnið hinsvegar byrjar að brenna, þá er það ákaflega orkumikið 

(líkt og kol) og skal notast við hefðbundna slökkvimiðla svo sem CO2 eða vatnsúða. Alltaf skal nota fullan 

hlífðarbúnað við slökkvistörf þar sem grunur er á að kragasalli brenni.  

 

Efnið er ekki talið geta valdið stórslysahættu vegna efnaútlausnar.    

 

Þjöppusalli: 

Stórslysahætta vegna 

sprengingar 

Stórslysahætta vegna eldsvoða Stórslysahætta vegna 

efnaútlausnar 

Engin Mjög lítil Engin 

 

Hlutverk hliðarþjöppusallans er að þétta bilið milli botnkola og hliðarefna ásamt því að taka upp þenslu 

botnkolanna þegar þau hitna. Þjöppusallinn er eitt af byggingarefnum kera og því ákaflega hitaþolinn. Efnið 

hagar sér á svipaðan hátt og lýst er hér á undan fyrir Kragasallann og er flokkað á sama hátt hvað hættu varðar 

hjá ISAL.     

 

Krýólít (raflausn): 

Stórslysahætta vegna 

sprengingar 

Stórslysahætta vegna eldsvoða Stórslysahætta vegna 

efnaútlausnar 

Lítil Mjög lítil Lítil 

 

Krýólít brennur ekki skv. öryggisleiðbeiningum og til marks um það má nefna að það er fljótandi í kerum 

álversins (948-978°C). Hinsvegar stafar ákveðin hætta af því ef það kemst í tæri við sterkar sýrur og jafnvel 

sjó við sérstakar aðstæður. Þá geta myndast flúoríð gufur, ætandi vetnisflúoríð gas sem og vetnisgas, sem 

geta í einhverjum tilvikum valdið sprengihættu. Mjög ólíklegt er að krýólítið komist í tæri við slík efni á 

svæði ISAL en þó ekki hægt að útiloka það með öllu. Af þeim sökum er hættan komin upp í “lítil” í flokkun 

ISAL vegna hugsanlegrar sprengingar.  

Eldhættan er flokkuð minni þar sem nauðsynlegt er fyrir efnið að komast í sambönd við áðurnefnd efni og í 

kjölfarið komast í snertingu við íkveikjuvald sem þá getur valdið sprengingu. Sprengingin veldur síðan 

eldhættu, en enginn eldmatur er geymdur þar sem Krýólítið er geymt eða í þar til gerðum gámum.  

 

Hætta vegna efnaútlausnar verður við áðurnefnda blöndu og geta þau efni sem þar myndast dreift sér áfram 

í lofti, en með tilheyrandi þynningu eftir aukinni dreifingu.  

 

Flutningur á Krýólíti frá ISAL til Hollands leiddi af sér slíka blöndu (sjór + raflausn) fyrir nokkrum árum og 

var hluti hafnarinnar í Rotterdam rýmdur sökum sprengi- og efnaútlausnarhættu. Engum varð meint af í því 

tilviki.    

 

Svartolía: 

Stórslysahætta vegna 

sprengingar 

Stórslysahætta vegna eldsvoða Stórslysahætta vegna 

efnaútlausnar 

Mjög lítil Mjög lítil Mjög lítil 

 

Efnið er stöðugt við tilætlaða notkun en getur valdið sprengingu og miklum eldsvoða ef það kemst í tæri við 

hitagjafa (blossamark 62°C). Litlar líkur eru þó taldar á sprengingu þar sem ef um leka er að ræða nærri 

tönkunum tveimur, þá er loftun þar mjög góð þar sem þeir standa úti og þ.a.l. erfitt fyrir gastegundir að 

staðbindast þar. Tankarnir tveir sem eru 945m3 hvor um sig, innihalda samanlagt ekki meira en 1600 m3 

(1.424.000 kg) af svartolíu. Þeir eru staðsettir í 633,4 m2 olíuþró er varnar því að olían geti dreifst frekar ef 

um leka er að ræða. Hæð þrónnar er um 2 metrar. Flatarmál tankanna er um 100 m2 og því ekki mögulegt að 

eldur geti verið á meira en um 430 m2 svæði ef olían skyldi byrja að brenna. 

 

Ef gert er ráð fyrir því að mikill leki verði við annan hvorn tankinn og það kvikni í, þá er reiknuð orkulosun 

um 420 MW(HRR). Gert er ráð fyrir því að útihitastig sé um 10°C og þá má gera ráð fyrir því að tíminn sem 

það tæki 420 MW eld að hita svartolíuna í þeim tanki sem ekki lak upp í sjálfsíkveikjumark sitt sem er 243°C, 

um 24,7 mínútur. Slíkur eldur myndi geta logað í um 26 klst. miðað við mesta magn olíu og brunahraða upp 

á 15,147 kg/sek.  

 

Geislun getur komið af stað frekari bruna í nærliggjandi byggingum sem og skaðað fólk. Slíkur eldur sem 

hér er lýst kæmi þó líklega ekki til með að geta valdið frekari bruna í um 100-150 m fjarlægð né skaða fólk. 

Nærliggjandi byggingar eru í þessari fjarlægð og jafnvel enn lengra. Mikilvægt er þó að hafa varann á og 

tryggja nærliggjandi byggingar með tiltækum ráðum ef erfitt er að ráða niðurlögum eldsins.   

 

Mikilvægt er að hefja kælingu á olíutönkunum hið fyrsta ef um nærliggjandi bruna er að ræða, ef tankarnir 

sjálfir eru ekki byrjaðir að brenna. Brunaaðstæður skulu metast af slökkvistjóra hverju sinni. ISAL hefur yfir 

slökkviliði að ráða og af þeim sökum er ekki langt í að slökkvistarf hefjist. Til að ráða niðurlögum slíks elds 

þarf töluvert magn af froðu og annan búnað, og yrði slökkvistarf því samstarfsverkefni slökkviliðs ISAL og 

SHS.  

 

Allar nánari upplýsingar varðandi slökkvistörf er að finna í Brunavarnaráætlun ISAL. 

 

Díselolía: 

Stórslysahætta vegna 

sprengingar 

Stórslysahætta vegna eldsvoða Stórslysahætta vegna 

efnaútlausnar 

Lítil Lítil Mjög lítil 

 

Efnið er stöðugt við tilætlaða notkun en getur valdið sprengingu og miklum eldsvoða ef það kemst í tæri við 

hitagjafa (blossamark ≧62°C). Líkur eru á sprengingu hér þar sem tankarnir tveir eru ekki fullir og tiltölulega 

fljótir að hitna upp í sjálfsíkveikjumark sitt (220°C). Útreikningar hér á eftir miða við 17.000 L og er aðeins 

stærri tankurinn sem staðsettur er við vinnuvélaverkstæðið, reiknaður þar sem sá minni er geymdur í kjallara 

milli kerskála og mjög litlar líkur á bruna þar eða verulegu tjóni.  

 

Áætlað er að leki verði í tanki eða lögnum við hann og dreifist á um 75 m2 svæði. Orkan sem losnar við það 

er reiknuð um 105 MW (HRR). Gert er ráð fyrir um 10°C útihitastigi og þá má gera ráð fyrir því að tíminn 

sem það tæki þetta orkumikinn eld að hita díselolíuna í tankinum upp í sjálfíkveikjumark sitt væri um 71 sek. 

Slíkur eldur gæti logað í 1,4 klst. miðað við brunahraða upp á 3,375 kg/sek. og öll olían myndi brenna upp. 

 

Þar sem tankurinn er það fljótur að hitna upp í krítískt hitastig, er líklegt að hann rofni með einhverjum hætti 

áður en slökkvilið ISAL nær að hefja kælingu. Ef tankurinn rofnar án sprengingar, stækkar flatarmál eldsins 

líklega til muna og verður hlutfallslega orkumeiri. Að sama skapi myndi heildartími brunans minnka vegna 

aukins brunahraða.  

 

Tankurinn er geymdur í þró er tæki við öllum lekum úr honum og eldur yrði því staðbundinn í þrónni. Geislun 

frá slíkum eldi sé hann staðbundin, myndi líklega ekki geta komið af stað frekari eldi í um 50-70 m fjarlægð. 

Mikilvægt er þó að hafa varann á og tryggja nærliggjandi byggingar með tiltækum ráðum ef erfitt er að ráða 

niðurlögum eldsins.  

 

Efnaútlausn er talin lítil þar sem olíugildrur eru á svæðinu sem eiga að taka við töluverðu magni af olíu. 

Einnig er slökkvilið ISAL vel útbúið til að takast á við spilliefni og hefta dreifingu þeirra frekar.  

 

LPG – staðsett í Gasstöðinni í Straumsvík: 

Stórslysahætta vegna 

sprengingar 

Stórslysahætta vegna eldsvoða Stórslysahætta vegna 

efnaútlausnar 

Lítil Lítil Mjög lítil 

 

Notkun á própangasi hjá ISAL er á bilinu 150-200 tonn á ári af þeim ca. 3000 tonnum sem flutt eru í gegnum 

Gasstöðina í Straumsvík árlega. Allt það gas sem ISAL notar er geymt á svæði Gasstöðvarinnar, sem skylt 

er að meta stórslysahættu vegna þess og hefur framkvæmt slíkt mat undanfarin ár. Hinsvegar verður 

rætt um própan í samhengi við stórslysahættu hjá ISAL í þessum kafla, til að skerpa á þeim hættum er 

viðkoma geymslu á slíku efni. Skoðuð verða möguleg tilvik á svæði ISAL sem og aðstæður í Gasstöðinni 

sem valdið gætu stórslysi utan síns umráðasvæðis.  

 

Flokkun ISAL vegna sprengingar er “lítil” og skýrist hún að þeirri staðreynd að Gasstöðin uppfyllir allar 

uppsettar öryggiskröfur um geymslu slíkra efna, hvort sem um ræðir eigin kröfur, íslenskra staðla, 

vinnueftirlitsins eða öðrum viðkomandi. Própantankarnir á svæði Gasstöðvarinnar eru huldir með jarðvegi 

og því erfitt eða a.m.k. tímafrekt að hita þá með utanaðkomandi orkugjafa upp í krítískt hitastig sem mögulega 

getur valdið sprengingu. Svæði gasstöðvarinnar er vel afgirt frá svæði ISAL, sem einnig er girt af fyrir 

utanaðkomandi umferð og jafnframt vaktað allan sólarhringinn. Harður árekstur á tankana gæti rofið þá og 

komið af stað sprengingu. Slíkur árekstur bifreiða er talinn ólíklegur þar sem aka þyrfti á mjög mikilli ferð 

og af ásetningi til að eiga möguleika á að rjúfa tankana. Flugslys gæti þó komið slíkri atburðarrás af stað.  

  

Hinsvegar skal það tekið fram að ef sprenging verður í gasstöðinni, þá verða afleiðingarnar mjög alvarlegar 

vegna þeirrar orku sem þar losnar – nánar verður farið í það hér á eftir. 

 

Gasstöðin er með 4 tanka sem eru 261 m3 hver, sem samanlagt er 1044 m3 og er mesta magn um 85% hverju 

sinni. Þar sem eðlismassi própans er um 508 kg/m3, þá er heildarmassi hvers og eins tanks að hámarki um  

132.500 kg. Þegar slíkar sprengingar verða er mikilvægt að átta sig á stærð eldhnattarins sem myndast við 

sprenginguna sjálfa (BLEVE). Ef að reiknað er með að aðeins einn tankur springi, þá er þvermál eldhnattarins 

um 283 m (r = 141,5 m) frá miðju sprengingarinnar. Líklegt er þó talið að slík sprenging myndi koma af stað 

sprengingu í hinum þremur tönkunum líka og ef þeir væru allir reiknaðir saman í eina sprengingu, þá má 

áætla að eldhnötturinn yrði um 444 m (r = 222 m) að þvermáli, sjá mynd . 

Mynd 1. Skýringarmynd af því svæði sem eldhnötturinn gæti haft áhrif á. Þvermál innsta 

hringsins er 200 m og stækkar radíus hans um 100 m þar á eftir. Upptök 

sprengingarinnar er í miðju innsta hringsins.   

 

Til að setja þetta í frekara samhengi, þá myndu eldtungur minni sprengingarinnar ná alveg að súrálstönkum 

ISAL. Sú seinni myndi ná yfir rannsóknarstofur ISAL. Taka skal fram að í þessum útreikningum hefur ekki 

verið tekið tillit til þess að t.d. súrálstankarnir og annað myndu skýla þeim byggingum sem þar fyrir utan 

væru. Einnig er vert að minnast á að ríkjandi vindáttir á Faxaflóasvæðinu eru austlægar, suðlægar og allt þar 

á milli, sem minnkar eitthvað líkur á því að eldhnötturinn fari eins langt inn á svæði ISAL og hér hefur verið 

reiknað. Meðalvindhraði á svæðinu var 4,1 m/sek á árunum 1985-2004.   

 

Geislun af slíkum eldhnetti er gífurleg og getur hún auðveldlega ollið bruna í fjarlægari byggingum ef hún 

varir í skamman tíma. Slíkir eldhnettir eru þó tiltölulega fljótir að brenna upp meirihlutann af eldmatinum 

(gasið sjálft), sem minnkar líkur á íkveikju á fjarlægari byggingum – en ekki útilokað þó. Skammtímageislun 

getur hinsvegar skaðað fólk mjög illa og er talið að fólk þoli mest 20 kW/m2 í minna en 2 sekúndur áður en 

fólk byrjar að brenna sig5. Stærri eldhnötturinn er af svipaðri stærð og ef öll Örfirisey myndi brenna (þar var 

radíus eldsins 201,3 m, hér um 222 m) og má nota það til samanburðar hvað geislun varðar. Samkvæmt þeim 

samanburði þá hefur geislun lítil sem engin áhrif í um 700 m fjarlægð og fræðilega ekki öruggt fyrir 

                                                      

 

 

 

 

5 Fischer, S. et al. (1997). “Vådautsläpp av brandfarliga och giftiga gaser och vätskor”, FOA, Stockholm, 

Sweden. 

mannverur  að vera nær en 400 m. Allir innan við 50 m frá jaðri eldsins koma til með að fá 2 stigs bruna að 

minsta kosti og í mismiklum mæli, sumir kæmu ekki til með að lifa sár sín af slíkum brunum6.     

 

Þrýstingsbylgjur eru afurðir sprenginga og geta þær oft valdið miklu tjóni. Ekki hefur verið framkvæmd 

hermun (simulation) á því í þessari greiningu og verður því vísað í mat Gasstöðvarinnar sjálfrar hvað það 

varðar. 

 

6 Hættur utanaðkomandi aðila vegna ISAL 
 

Staðsetning ISAL í Straumsvík getur valdið öðrum utanaðkomandi aðilum tjóni, sem 
verður gert grein fyrir hér á eftir. Þau eru ekki taldin margvísleg og verða brotin upp eftir 
þeim stöðum eða staðsetningu sem finnast á nærliggjandi svæðum. 

 

6.1 Gasfélagið í Straumsvík 
 

Gasfélagið í straumsvík er einsog áður hefur verið komið að, innan svæðis ISAL þó svo að 

hún tilheyri ekki ISAL heldur heyrir hún undir Hafnafjarðarhöfn. Mesta hættan sem stafar 

að félaginu er bruni á starfssvæði álversins.   

Versta hugsanlega tilvik hjá ISAL sem gæti stafað Gasfélaginu hættu eða skipa þess í 

Straumsvíkurhöfn, væri t.d. bruni í skautsmiðju eða bruni í öðrum nærliggjandi byggingum 

svæðiðsins. Slíkur bruni myndi líklega valda því að reykur og hugsanlegt neistaflóð myndi 

fara yfir Gasfélagið, þar sem ríkjandi vindáttir eru þar yfir. Brunaálag  t.d. skautsmiðju er 

talið miðlungs og er eldmaturinn aðallega í formi rafmagnskapla, glussa og tækja. Slíkan 

eld ætti þó slökkvilið ISAL að ráða nokkuð auðveldlega við eða með aðstoð SHS.  

Geislun af hugslanlegum eldi er metin ónæg til að koma af stað bruna í tönkum 

Gasfélagsins, sérstaklega þar sem þeir eru niðurgrafnir og fjarlægðin töluverð. Neistar frá 

eldinum gætu hinsvegar kveikt í gasi ef það væri ekki tryggt, sem það þó er undir eðlilegum 

kringumstæðum.  

Önnur hugslanleg áhætta er árekstur bifreiða ISAL inn á svæði Gasfélagsins, sem gæti 

valdið gasleka. Ólíklegt verður þó að teljast að mögulegt sé að rjúfa gat á forðatanka 

félagsins en hugslanlega rofnuðu einhverjir minni kútar og/eða lagnir sem gætu orsakað 

mikla brunahættu. Ekki er talið líklegt að bruni í lögn er liggur úr forðatönkum valdi frekari 

                                                      

 

 

 

 

6 Auðunsson, Þ. (2006). “Risk Analysis of the oil depot in Örfirisey”, Report 5211, Department of Fire Safety 

Engineering, Lund, Sweden.   

bruna í þeim, þar sem gasið þar er undir þrýstingi. Hægt er að loka fyrir tankana með 

ventlum sem veldur því að eldmatur er útlokaður.  

6.2 Skip í Straumsvíkurhöfn 

Möguleiki er á bruna í skipi í Straumsvíkurhöfn þá annaðhvort í skipi Gasfélagsins eða skipi 

á vegum álversins. Slíkur bruni verður að teljast nokkuð flóknari en hefðbundinn bruni í 

byggingum og væri þar líklegast þörf á slökkviliði SHS.  

Slíkur bruni myndi að sama skapi og áður, valda miklum reyk og hugsanlega einhverju 

neistaflóði sem skapar ákveðna hættu fyrir Gasfélagið, líkt og komið var að í kaflanum hér 

á undan. Einnig gæti bruni í skipum valdið hættu fyrir nærliggjandi byggingar á starfssvæði 

ISAL. Viðbragð við slíkum bruna er í höndum Slökkviliðs Höfuðborgarsvæðisins.  

6.3 Reykjanesbrautin 

Ef eldur er laus á starfssvæði ISAL og vindáttin er yfir Reykjanesbrautina, má segja að 

ákveðin hætta skapist þar fyrir akandi umferð. Neistaflóð og reykur myndi líklega liggja yfir 

brautina, sem gæti dregið verulega úr skyggni fyrir umferð.  

Líklegast væri það eldur í kerskálum sem myndi hafa mest áhrif á Reykjanesbrautina. 

Kerskálar eru flokkaðir sem miðlungsbrunar með vinnuvélar, glussa og leiðslur, sem þó 

geta verið orkumiklir brunar. Líklegast yrðu þeir staðbundnir þar sem eldmatur er 

takmarkaður og lítil hætta á frekari dreifingu.  

Ef stöðva yrði umferð á Reykjanesbrautinni, þá væri það í höndum Lögreglu og Slökkviliðs 

Höfuðborgarsvæðisins, þangað til búið væri að ná tökum á eldinum.   

7 Varnir og viðbúnaður:  
 

ISAL starfrækir neyðarvarnastjórn sem í sitja lykilstjórnendur fyrirtækisins. Neyðarvarnastjórn ISAL 
hefur verið starfrækt með formlegum hætti frá 1983. Neyðarvarnastjórn ISAL vinnur samkvæmt 
verkferlum sem skilgreindir eru í neyðarvarnamöppu. Markmið allra aðgerða er að lágmarka 
hugsanlegan skaða eins mikið og mögulegt er. Neyðarvarnastjóri ISAL er Rannveig Rist forstjóri. 
Verkefni neyðarvarnastjórnar eru að stjórna í tilvikum sem teljast geta ógnað:  
Lífi starfsmanna, verktaka, gesta og annarra aðila. 
Umhverfinu.  
Rekstraröryggi ISAL. 
Eignum ISAL. 
 
ISAL hefur starfrækt iðnaðarslökkvilið frá gangsetningu verksmiðjunnar og skipa það nú 48 manns. 
Slökkviliðsmenn ISAL fá þjálfun í viðbrögðum við eldsvoðum og umhverfisóhöppum á starfssvæði 
fyrirtækisins. Markmið slökkviliðs ISAL er að bregðast við óhöppum og veita atvinnuslökkviliðum 
sérfræðiaðstoð og stuðning þegar þess er þörf. Æfingaáætlanir slökkviliðs ISAL sl. þriggja ára er 
að finna í viðauka D. 
Reglulegir samráðsfundir eru haldnir með Slökkviliði Höfuðborgarsvæðisins og Lögreglan á 
höfuðborgarsvæðinu til að tryggja gott samstarf og traust upplýsingaflæði. Einnig eru haldnar 
samæfingar með þessum sömu aðilum til að samræma verkferla og verklag sem snúa að viðbragði 
í neyðartilfellum. 
Með ofangreinda þætti að leiðarljósi sést að viðbragðsáætlanir, þjálfun, fræðsla, eftirfylgd og mat 
vegna hugsanlegra slysa/skaða er ekki nýmæli hjá ISAL. 

Samæfingar SHS og ISAL fara reglulega fram ( sjá viðauka D ) og eru framkvæmdar a.m.k einu 
sinni, ár hvert.  Því til viðbótar fara fram reykköfunaræfingar árlega undir handleiðslu SHS.  
Samskipti stjórnenda  SHS og ISAL  fara fram með samráðsfundi ár hvert og skiptast aðillar á að 
boða samráðsfundinn og halda hann.  Nánari lýsing á viðbrögðum koma fram í Brunavarnaráætlun 
ISAL.  Heimsóknir eru framkvæmdar þess á milli og hefur það verið viðtekin venja þegar ný vakt 
tekur við slökkvistöðinni í Hafnarfirði að hún  í heimsókn til ISAL og fari um svæðið og skoði 
aðstæður.  Þessar heimsóknir styrkja mjög skilning og tengslin milli aðila. 
 
Sjálfvirk eldvarnakerfi ISAL greinast í eldaðvörunarkerfi og slökkvikerfi. Eldaðvörunarkerfin 
samanstanda af reykskynjurum, hitaskynjurum og handboðum, sem allir eru tengdir við 
eldaðvörunartöflu 36Z01 í hliðskýli. Við hana eru og tengdar undirtöflur eldaðvörunarkerfis í 
grunnvatnsdælustöð og í stjórnherbergi málmhreinsigaskerfis í annexi.  
 
Frá u.þ.b. 700 skynjurum geta borist eldboð til 36Z01, og birtast þau á ljóra og prentara sem 
skynjaranúmer, skynjarastaðsetning og tegund merkis, þ.e. slaufubilun, næmnibilun eða eldur. 
Þetta þýðir, að kerfið vaktar sig sjálft. Það er tengt eigin rafgeymi.  
 
Teikningar sýna ómálsetta staðsetningu allra skynjara. Þær eru m.a. geymdar í hliðskýli og á 
slökkvistöð. Á sömu stöðum er og geymd skrá um alla skynjara, sem aðvörun geta gefið til 36Z01, 
sjá tilvísun (d). Slökkvikerfin má greina eftir slökkvimiðlinum í vatnsúðunarkerfi og INERGEN 
gaskerfi.  
 
Stærsta slökkvikerfið er í aðveitustöð, og er þar notað vatn. Kerfið er búið eigin stjórntöflu í kjallara 
aðveitustöðvar og er unnt að komast að henni um neyðarlúgu á útvegg, ef nauðsyn krefur. 
Aðvaranir berast frá þessu kerfi inn á safnaðvörun frá aðveitustöð í hliðskýli, en jafnframt inn á 
aðvaranaskjá í hliðskýli, þar sem fram kemur, hvað er á seyði.  
 
Vatnsknúin, hávær bjalla fer í gang við vatnsrennsli í kerfinu.  
 
Ef slökkvikerfi spennanna í 220 kV tengivirki aðveitustöðvar fer í gang, verður samtímis útleysing á 
þeim búnaði, sem í hlut á, og verður þá að hluta straumlaust á athafnasvæði ISAL. Frá öðrum 
vatnsúðunarkerfum kemur aðvörun einvörðungu á almennri aðvaranatöflu hliðskýlis, sem er 
harðvíruð og knúin 60 V rafgeymum í aðveitustöð. Sjá nánar um slökkvikerfi í gr. 7.2. Í anddyri 
tölvuhúss er sjálfstæð eldaðvaranatafla 36Z05, sem tengd er reykskynjurum í öllum rýmum 
tölvuhúss og dreifistöðvar 65 (ein bygging). Í mikilvægustu töflum þessarar byggingar er komið fyrir 
ofurnæmum reykskynjurum, sem gefa aðvaranir á eldaðvaranatöflu 36Z05 á stjórntöflu INERGEN 
slökkvikerfisins í dreifistöð 65, 65G041-J, á aðvaranatöflu í hliðskýli og á aðvaranaskjá þar.  
 
Á skjánum kemur fram, hvað um er að vera og hvar í byggingunni. Jafnframt kvikna snúningsljós 
utan á byggingunni, ef ofurnæm skynjun á sér stað og kviknar á aðvörunarskiltum um yfirvovfandi 
afhleypingu INERGENS eða afhleypingu í gangi.  
 

8 Skýrsluhöfundar 
 

Skýrsla þessi er upphaflega unnin af öryggisshóp ISAL undir stjórn Halldór Halldórssonar 
öryggisstjóra ISAL. Uppfærslur á köflum 4 og 5, “Lýsing á hættulegum efnum” og “Greining á 
slysahættum”, var framkvæmd af Þorvaldi Helga Auðunssyni. Allar uppfærslur eftir upphaflegu 
skýrsluna er unnin af Halldóri Halldórssyni. 
 
Annað í skýrslunni s.s. neyðaráætlun innri- og ytri, sem og brunavarnaáætlun ISAL unnin af Halldóri 
Halldórssyni öryggisstjóra ISAL.   

VIÐAUKI A - 
Öryggisleiðbeiningar 

Svona erum við! 

 

Hlutverk okkar er að framleiða hágæða ál með hámarksarðsemi í samræmi við óskir 

viðskiptavina og þannig að heilbrigðis-, öryggis- og umhverfismál séu höfð í fyrirrúmi. 

Fyrirtækið einsetur sér að vera í fremstu röð í allri starfsemi sinni, að hafa stöðugar 

umbætur að leiðarljósi og að starfa ávallt í sátt við umhverfi og samfélag. Framtíð okkar 

byggist á framúrskarandi starfsfólki. Gildi okkar eru ábyrgð, virðing, samvinna og heilindi.  

Framtíðarsýn okkar er að tryggja vöxt og samkeppnishæfni fyrirtækisins til lengri tíma.  

 

Heilbrigðis-, öryggis- og umhverfismál (HSE) 

Það er sannfæring okkar að áhersla á heilbrigðis-, öryggis- og umhverfismál sé forsenda 

framúrskarandi árangurs. 

 

Starfsfólkið 

Ein mikilvægasta auðlind okkar er hæft, áhugasamt og jákvætt starfsfólk sem skapar 

öruggan og eftirsóknarverðan vinnustað. Við leggjum áherslu á markvisst fræðslustarf, 

endurgjöf á frammistöðu og gott upplýsingaflæði ásamt tækifærum til starfsþróunar. 

 

 Loftslagsbreytingar og samskipti 

Við leggjum mikla áherslu á að starfsemin sé í sátt við umhverfi og samfélag í anda 

sjálfbærrar þróunar. Mikilvægur liður í því er öflug upplýsingagjöf og regluleg gagnvirk 

samskipti við hagsmunaaðila. 

Við fylgjum í einu og öllu lögum og reglum og leggjum okkur fram við að ganga á undan 

með góðu fordæmi í allri okkar starfsemi. 

 

Viðskiptavinir og markaðir 

Markmið okkar er ánægðir viðskiptavinir, sem líta á ISAL sem fyrsta valkost. 

  

 Afburðarekstur, tækni og  þróun 

Við viljum hámarka tæknilegan rekstrarárangur og höfum einsett okkur að tryggja 

skilvirkni allra ferla með stöðugum umbótum og skýrum skilgreindum markmiðum.  

  

Vöxtur og fjárhagsleg afkoma 

Við viljum hámarka arðsemi fyrirtækisins og tryggja samkeppnishæfni þess til frambúðar. 

Framúrskarandi stýring á heilbrigðis-, öryggis- og umhverfismálum (HSE) skiptir sköpum fyrir 

árangur okkar til lengri tíma og er megineinkenni á starfsemi Rio Tinto Alcan 

 

Heilbrigðis-, öryggis- og umhverfisstefna 

 

Rio Tinto Alcan hefur einsett sér að vernda umhverfið, koma í veg fyrir mengun og standa vörð 

um heilsu, öryggi og velferð allra sem starfa á eða heimsækja vinnusvæði okkar – og gera það á 

þann hátt að samræmist lögum, hefðum og siðvenjum á hverjum stað. 

 

Sýn okkar hvílir á grunngildum fyrirtækisins um réttsýni og heiðarleika, heilindi, virðingu, 

samvinnu, traust og gagnsæi, metnað til að skara fram úr og þrautseigju við að ná árangri. 

Velferð fólks og þess umhverfis sem við störfum í skiptir fyrirtækið miklu. 

 

Vegvísir í heilbrigðis-, öryggis- og umhverfismálum 

 

 Við vinnum saman að því að meta og eyða, eða stýra með öðrum hætti, þeirri HSE-

áhættu sem búin er fólki, samfélagi og umhverfi 

 Við styðjumst við áhættumatskerfi og stýritæki til að setja mælanleg HSE-markmið og 

vinna að þeim 

 Við öxlum ábyrgð á HSE-málum og sjáum starfsfólki okkar fyrir búnaði og þjálfun til 

að koma í veg fyrir HSE-atvik, slys og atvinnutengd veikindi 

 Við hvetjum starfsfólk okkar til að tileinka sér heilbrigt, öruggt og umhverfisvænt 

hátterni í starfi og leik 

 Við eflum og styðjum framlag birgja okkar og viðskiptavina til sjálfbærrar þróunar með 

því að stuðla að ábyrgri notkun á vörum okkar og halda á lofti þeim margvíslega 

ávinningi sem henni fylgir 

 Við leitumst stöðugt við að draga úr umhverfisáhrifum af starfsemi okkar með því að: 

o bæta orkunýtingu og nýtingu annarra náttúruauðlinda  

o draga úr notkun og auka endurvinnslu til að lágmarka úrgang og losun 

o leitast við að vernda og endurheimta líffræðilegan fjölbreytileika 

o þróa og taka þátt í verkefnum sem draga úr losun á gróðurhúsalofttegundum 

 Við náum viðvarandi árangri í HSE-málum með því að rækta langtímasamband við 

samfélagið, stjórnvöld, viðskiptavini og aðra hagsmunaaðila, sem báðir njóta góðs af 

 

Til að styðja við innleiðingu stefnunnar skuldbindur Rio Tinto Alcan sig til að: 

 

 Gera stjórnendur ábyrga fyrir að framkvæma HSE-umbætur og útvega þau aðföng sem til 

þarf 

 Fara fram á að starfsfólk fyrirtækisins þekki skyldur sínar og ábyrgð í HSE-málum og 

sýni í verki að það vinni að því að koma í veg fyrir öll HSE-atvik 

 Virða öll viðeigandi lög, HSE-kröfur Rio Tinto og aðrar kröfur sem við höfum ákveðið 

að uppfylla 

 Þróa, innleiða og viðhalda viðurkenndum stjórnkerfum sem tryggja viðeigandi og 

samræmda innleiðingu HSE-stefnunnar á öllum starfsstöðvum 

 Sannreyna skilvirkni HSE-stefnunnar og stjórnkerfa okkar með reglulegum úttektum og 

rýni á frammistöðu 

 Efla virka þátttöku og vitund starfsfólks, verktaka og hagsmunaaðila á HSE-málum með 

þjálfun, samskiptum og reglubundinni opinberri upplýsingagjöf um frammistöðu okkar 

 

Sem einstaklingar skuldbindum við okkur hvert og eitt til að freista þess daglega að bæta vinnulag 

okkar í samræmi við þessa stefnu. 

 

Jacynthe Côté, forstjóri Rio Tinto Alcan 

 

Febrúar 2009 

VIÐAUKI C – 
Æfingaáætlun 2014  

Viðauki D - Aðkomumynd 
björgunaraðila, kennileiti 

og heiti bygginga 

Viðauki E - 
Neyðarvarnastjórn ISAL 

NEYÐARVARNAMAPPA ISAL 
EMERGENCY MANUAL 

Öryggisgæsla, neyðarsími 7333  

                                   

Símtal úr 560-7129 er neyðarkall 

Neyðarvarnastjórn: 

 Farsími Vinnusími Heimasími 

Rannveig Rist  (forstjóri)  7101  
Sigurður Þór Ásgeirsson 863 2620 7140 565 7965 

Birna Pála Kristinsdóttir 860 9246 7300 588 0177 
Jökull Gunnarsson 860 9254 7215 554 3363 
Gaukur Garðarsson 860 9224 7413 564 1574 
Ingólfur Kristjánsson 856 3550 7400 471 2658 
Jakobína Jónsdóttir  891 7170 7170 562 9026 
Ólafur Teitur Guðnason 856 3535 7110 561 6631  
Hilmar Guðmundsson 897 5713 7041 565 5713 
Halldór Halldórsson 898 5065 7353 565 7698 
Bjarni Jónsson 856 3401 7444 565 8063 
Magnús Sigurður Tryggvason 863 5451 7415  
Sunna Björg Helgadóttir  861 7654 7201 565 1051 
Bolli Eyþórsson 860 9220 7043 555 2150 
Eyrún Linnet  864 7906 7327 555 0679 
Einar Aron Einarsson 856 3504 7406 588 9117 
Guðmundur Hermannsson 897 5706 7045 587 1084 
Ágúst Helgi Jóhannesson 860 9231 7414 565 0051 
Guðmundur M. Hermannsson 860 5722 7194 587 1750 
Hallgrímur Þorvaldsson 895 2300 7430 565 0563 
Dagmar Ingibjörg Birgisdóttir  
Guðrún Lísa Sigurðardóttir 

865 3526 
864 6257 

7394 
7071 

586 1888 
565 4572 
 

Dagmar Ingibjörg Birgisdóttir 865 3526 7394 586 1888 

 

Utanaðkomandi hjálp: 
Neyðarnúmer (lögregla, sjúkrabílar, SHS) 112 

 

    

 
 

http://ja.is/?q=5616631


Stjórnkerfi ISAL 
 

Nafn skjals: HSEQ10.D1.016Öryggisskýrsla ISAL  

Viðauki  F - Gæðavottun 
 

 

 

 

 

 

  



Stjórnkerfi ISAL 
 

Nafn skjals: HSEQ10.D1.016Öryggisskýrsla ISAL  

